
Maladi a   

Lafyèv emoraji viral (VHF) se yon gwoup maladi ki pwovoke pa plizyè diferan fanmi viris.  Non « lafyèv emoraji viral » la sèvi pou dekri yon maladi kote plizyè sistèm ògann nan kò w afekte.  Nan yon fason karakteristik, tout sistèm san an domaje, epi abilte kò w pou regilarize tèt li deranje.  Sentòm sayo akonpaye souvan  pa emoraji (senyen); sepandan, senyen an limenm pa janm danjere.  Pandan sèten kalite viris lafyèv emoraji gen dwa bay maladi plizoumwen leje, anpil ladan yo bay maladi grav, ki gen dwa mete vi w andanje.  
Transmisyon

Laplipa viris lafyèv emoraji viral viv natirèlman nan animal ak ensèk.  Yo depann sou bèt kote yo rete a pou siviv.  Le pli souvan, sou rat, fanmi rat ak ensèk, tankou tik ak moustik, se premye kote viris VHF yo viv.  Sepandan, yo poko konnen toujou kote sèten nan viris sa yo rete – viris « Ebola » ak « Marburg » se de ekzanp tout moun konnen.

Viris ki bay lafyèv emoraji yo transmèt bay moun anpremye lè yo an kontak ak animal e ensèk ki gen maladi a. Viris ki sou fanmi rat yo transmèt lè moun gen kontak ak pipi, matyè fekal, krache, oswa lòt bagay ki sòti sou kò rat enfekte a.  Viris ki asosye ak ensèk yo lepisouvan epapiye lè moustik ki ap pote yo oswa tik yo mòde yon moun, oswa lè moun nan kraze yon tik.  Sepandan, sèten nan « pòtè » sa yo gen dwa simen viris yo bay animal, bèt ou manje pa ekzanp.  Lè sa a, moun vin enfekte lè y ap okipe oswa touye animal sayo. 

Sèten viris ki bay lafyèv emoraji gen dwa pase sòti sou yon moun ale sou yon lòt, yon fwa premye moun nan vin enfekte.  Viris Ebola, Marburg, Lassa ak Crime-Congo lafyèv emoraji  se de ekzanp.  Kalite transmisyon viris dezyèm men sa yo kapab rive dirèkman, atravè kontak pwòch avèk moun ki enfekte oswa avèk likid ki sòti nan kò yo.  Li gen dwa rive endirèkman tou, atravè kontak ak objè ki kontamine avèk likid ki sòti sou kò enfekte.  Pa ekzanp, sereng kontamine ak zegwi jwe yon wòl enpòtan nan epapiye enfeksyon nan epidemi lafyèv emoraji Ebola ak lafyèv Lassa.
Sentòm 

Siy epesifik ak sentòm yo diferan selon kalite VHF la, men premye siy ak sentòm yo souvan enkli gwo lafyèv, fatig, vètij, kò-fè-mal, feblès ak ekstrèm fatig.  Pasyan ki gen ka grav de VHF, souvan montre siy senyen anba po, nan ògann entèn, oswa nan ouvèti kò yo tankou bouch, je oswa zorèy.  Sepandan, menmsi y ap senyen nan plizyè kote nan kò yo, pasyan yo raman mouri akòz pèt san sa yo.  Ka pasyan gravman malad gen dwa demontre tou, chòk, deranjman sistèm nè yo, koma, depale, ak kriz.  Sèten kalite VHF kòn asosye ak ren yo ki sispann fonksyonen.

Tretman

Pasyan kapab resevwa swen, men, lè w ap pale jeneralman, pa gen lòt tretman oswa gerizon tabli pou VHF. 

Prevansyon

Avèk eksepsyon lafyèv jòn ak lafyèv emoraji « Argentine », pou kilès yo te devlope de vaksen, pa gen vaksen ki ekziste pou pwoteje kont maladi sayo.  Kidonk, zefò prevansyon yo fèt pou konsantre sou evite kontak avèk varyete bèt ki gen dwa pote viris sayo.  Si metòd prevansyon yo pa reyisi epi yon ka VHF rive kanmèm, zefò yo dwe konsantre sou evite plis transmisyon soti sou yon moun ale sou yon lòt, si viris la kapab transmèt jan sa a.  Akòz anpil sa ki pote viris lafyèv emoraji yo se fanmi rat, zefò prevansyon pou maladi yo gen ladann: 

· kontwole popilasyon rat ak fanmi rat yo; 

· anpeche rat pou yo pa rantre oswa abite nan kay ak kote moun travay; 

· ankouraje netwayaj korèk, ansekirite de nich rat ak kaka rat.

Pou viris lafyèv emoraji ki epapiye pa ensèk, zefò prevansyon yo konsantre souvan sou kontwòl ensèk nan tout kominote a.  Deplis, yo ankouraje moun pou yo sèvi ak pwodwi ki repouse ensèk, rad apwopriye, moustikè pou kabann, til (screen) pou fenèt, ak lòt baryè pou ensèk pou evite yo pa pike w.  

Pou viris lafyèv emoraji ki gen dwa transmèt soti sou yon moun ale sou yon lòt, evite kontak fizik pwòch avèk moun ki enfèkte epi likid kò yo, se fason pi enpòtan pou kontwole maladi a pou l pa epapiye.  Teknik baryè oswa kontwòl enfeksyon enkli mete moun ki enfèkte a apa epi mete vètman (rad) pwotèj.  Lòt rekòmandasyon pou kontwole enfeksyon enkli itilizasyon korèk de dezenfektan ak fason korèk pou jete enstriman ak ekipman ki sèvi pou trete oswa swen pasyan ak VHF, tankou zegwi ak tèmomèt. 

